
Tu te'n vas de per los champs

Lo ma tin a  la  ro sa da- - -

E tu n'as pas paur del lop

Be la pren i bien gar da- - -

E tu n'as pas paur del lop

Bel' en gar dar tos mol tons- -

Tu te'n vas de per los champs
Lo matin a la rosada
E tu n'as pas paur del lop
Bela pren-i bien garda
E tu n'as pas paur del lop
Bel' en gardar tos moltons

Non monsur ieu ne'n ai pas paur
Ieu ne'n sei tan bien gardada
N'ai mon chen per los meschants
Monsur prenetz-i garda
Me para(r)ia del lop
Monsur e mesma de vos

Permetetz bela Françon
Permetetz que ieu vos aime
Vos n'auretz per los grands jorns
Una rauba de seda
Aquela de tots los jorns
Bela sera de velos

Quand 'quela de tots los jorns
Fussa de fina dentela
Ieu n'aime mielhs mon bargier
Qu'es lo filh d'un paubre òme
L'aime mielhs qu'aqueus richards
Que ne penson mas a mau

Mas lo meu n'es pas aitau
Quand ieu pure me consola
Me ditz ma bela Françon
Passa 'ti dins 'queu carre
Sieta-te sur mos genolhs
Aqui parlarem d'amor


